
Diolch am y llythyr gan y Pwyligor Cyllid, dyddiedig 16 Mai 2024, mewn perthynas a
goblygiadau ariannol Bil Senedd Cymru (Rhestrau Ymgeiswyr Etholiadol).

Rwy'n falch bod y Pwyllgor Cyllid yn fodlon yn gyffredinol & goblygiadau ariannol y Bil, fel
y'u nodir yn yr Asesiad Effaith Rheoleiddiol (RIA), ac rwy'n croesawu cydnabyddiaeth y
Pwyllgor o'r gydberthynas rhwng y costau sy'n gysylltiedig a'r Bil hwn a Bil Senedd Cymru
(Aelodau ac Etholiadau).

Er nad oedd y costau ychwanegol, a nodwyd mewn perthynas a'r staff a ddefnyddir gan y
Comisiwn Etholiadol i baratoi ar gyfer gweithredu'r diwygiadau, wedi cael eu nodi pan
ddatblygwyd yr Asesiad ar gyfer Bil Senedd Cymru (Rhestrau Ymgeiswyr Etholiadol),
byddaf yn sicrhau bod yr Asesiad yn cael ei adolygu ar yr adeg briodol, yn unol &
gweithdrefnau sefydledig. Wrth adolygu'r Asesiad yn ystod taith y Bil, byddwn hefyd yn
adlewyrchu unrhyw gostau ychwanegol sy'n gysylltiedig a dirprwy Swyddog Cydymffurfiaeth
Enwebiadau Cenedlaethol, pe bai gofyniad o'r fath yn cael ei gytuno, ac unrhyw gostau
ychwanegol eraill a allai godi o ddiwygiadau i'r Bil.

Er bod y Pwyllgor yn cydnabod nad yw'n arferiad rheolaidd rhagweld costau sy'n gysylltiedig
a heriau cyfreithiol posibl yn y dyfodol, byddaf yn sicrhau bod y Pwyllgor yn cael gwybod am
unrhyw oblygiadau cost pe bai'r Bil yn cael ei gyfeirio at y Goruchaf Lys ar gyfer penderfynu
ar fater cymhwysedd. Rwyf hefyd yn ymrwymo i gyhoeddi Asesiad llawn a manwl! sy'n
ymwneud &'r is-ddeddfwriaeth.

O ran ein hymgysylltiad & phleidiau gwleidyddol, mae fy swyddogion wedi ymgysylltu a'r
pleidiau gwleidyddol a gynrychiolir yn y Senedd ar hyn o bryd, yn ystod datblygiad y Bil ac
yng nghyd-destun newidiadau ehangach sy'n cael eu gweithredu drwy Fil Senedd Cymru
(Aelodau ac Etholiadau). Rwy'n ddiolchgar i'r Comisiwn Etholiadol am hwyluso'r
gweithgarwch ymgysylitu hwn. Byddwn yn rhoi ystyriaeth bellach i sut y gallwn weithio gyda
phleidiau gwleidyddol (y rhai sy'n cael eu cynrychioli ar hyn o bryd a phleidiau nad ydynt yn

cael eu cynrychioli yn y Senedd) i asesu ymhellach sut y gallai'r ddeddfwriaeth effeithio
arnynt o ran costau.

Hoffwn ddiolch i'r Pwyllgor am graffu ar y Bil a'i ddogfennaeth ategol, ac rwy'n edrych
ymlaen at barhau i weithio gyda'r Aelodau wrth i'r Bil fynd rhagddo drwy broses y Senedd.

Rwy'n anfon copi o'r llythyr hwn at Gadeirydd y Pwyllgor Biliau Diwygio, Cadeirydd y
Pwyllgor Deddfwriaeth, Cyfiawnder a'r Cyfansoddiad, a phob Aelod o'r Senedd er
gwybodaeth.

Yr eiddoch yn gywir,

